
				এই পাতাটির মুদ্রণ সংশোধন করা প্রয়োজন। 
লুপ্ত হয়ে যাবার আগেই, অন্তত তার অনুরাগীদের কাছে তুলে ধরতে চাচ্ছিলুম। ১৩৩২ থেকে অন্তত ১৩৫০ পর্যন্ত জীবনানন্দ যে প্রায়-কোনো ‘অধিকৃত কবির মতে। কবিতা লিখছিলেন, তাতে কোনে সন্দেহ নেই। র্তার উপমা ও কাব্যভাষা তারই দ্বারা সর্বস্বত্ব সংরক্ষিত ; র্তার চিন্তা ও ইন্দ্রিয়ময়তার তীব্র ও স্বতন্ত্র সারবত্তা' স্বতই প্রকাশিত। সেই জন্যেই, প্রায় পচিশ বছর পরে, এখন, দ্বিতীয় সংস্করণ প্রকাশ করার সময়, তার লেখা তৎকালীন অন্য কবিতা থেকে কয়েকটি এই ‘মহাপৃথিলী’তে গ্রথিত হলো ।
জীবনানন্দরই একটি কবিতার নাম ব্যবহার ক’রে বর্তমান সম্পাদক এই সংযোজিত কবিতাগুলি নির্বাচন করেছেন : ‘মহাপৃথিবী' যে-রকম ঘৃনা, বিদ্রুপ ও তিক্ত মৃত্যু দ্বারা আক্রান্ত, এই কবিতাগুলির স্থায়ী ভাব তা-ই ব’লেই আমাদের বিশ্বাস । তবু যাতে এই নতুন-গ্রথিত কবিতাগুলো আলাদা ক’রে সনাক্ত করা যায়, সেইজন্যেই আমিষাশী তরবার নাম দিয়ে তাদের পৃথক করা হলো । এই অংশের শেষ তিনটি কবিতা ওই সময়ে রচিত হলেও ‘শ্রেষ্ঠ কবিতা ভিন্ন অন্যকোনো গ্রন্থে প্রাপ্য নয় ; জীবনানন্দর প্রজ্ঞ, ইন্দ্রিয় ও জল্পনার কাছে এই বিপুলাপূথুলা ‘মহাপৃথিবী যেভাবে উদঘাটিত হয়েছিলো আমাদের মনে হলো "পৃথিবীলোক” কবিতাটি তার তুমুল অভিঘাত দ্বারা গ্রন্থটির যোগ্য সমাপ্তি বলে গণ্য হতে পারে ।
এখানে এ-কথা বিশেষভাবে উল্লেখযোগ্য যে, জীবনানন্দ তার কবিতা বার-বার পরিশোধন ও পরিমার্জন করতেন ; তার রচনার এই উদাসীন ও ঢিলেঢালা ভঙ্গি বস্তুত ছিলো তার ভয়ংকর ও অধিকৃত প্রজ্ঞ, পরাদৃষ্টি ও উপমা দ্বার সচেতনভাবে নির্মিত—বিশ্বজোড়া ‘নিরালম্ব অসংগতিকে কল্পনা-মনীষার প্রতিক্রিয়া নিয়ে আঘাত করার পদ্ধতি হিসেবেই তিনি এই আপাতশৈথিল্যের চর্চা করতেন । ‘আমিষাশী তরবার অংশের শেষ তিনটি কবিতা ছাড়া ( কেননা সে-তিনটি কবিতা তার দুর্ঘটনায় মৃত্যুর অব্যবহিত পূর্বে তিনি গ্রন্থিত করার অনুমোদন দিয়েছিলেন । বাকি কবিতাগুলো তিনি নিশ্চয়ই নিরন্তন সংশোধন ও পরিমার্জন করতেন । তার বহু কবিতারই তৎকর্তৃক অনুমোদিত প্রচলিত পাঠ আদি লেখন থেকে ভিন্ন । ‘মহাপৃথিবীতে "সিন্ধুসারস” কবিতাটির যে-লেখন মুদ্রিত হয়েছিলো তার সঙ্গে ‘শ্রেষ্ঠ কবিতা'য় সংকলিত “সিন্ধুসারস” কবিতার পাঠ মেলে না । যেহেতু শ্রেষ্ঠ কবিতা ‘মহাপৃথিবী’র দশ বছর পরে প্রয়োজিত হয়েছিলো, সেই জন্য আমরা শেষ-প্রকাশিত গ্রন্থের পাঠকেই প্রমাণিত বলে ধ’রে নিয়েছি—কিন্তু পূর্বতন পাঠ সম্বন্ধেও পাঠকের কৌতুহল ও ঔৎসুক্য অবিরল হবে ভেবেই আদি লেখনটিকেও এই পুনশ্চ অংশে সংকলিত করা হলো । “শব” কবিতাটিও মহাপৃথিবীতে একটু অন্যভাবে ছাপা হয়েছিলো—প্রতি দুই চরণ অন্তর তিনি সামান্য ফাক দিয়েছিলেন ;
ఏ\లి.

